
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHPËRNDARJEN E MANDATEVE MIDIS KOALICIONEVE ZGJEDHORE DHE  PARTIVE POLITIKE QË KONKUROJNË MË VETE PËR ZONËN ZGJEDHORE QARKU KUKËS, PËR ZGJEDHJET PËR KUVENDIT E SHQIPËRISË TË DATËS 28.06.2009
Komisioni Qendror i Zgjedhjeve në mbledhjen e datës 09.07.2009, me pjesëmarrjen e:

Shqyrtoi çështjen me 

OBJEKT: 
Shpërndarjen e mandateve midis koalicioneve zgjedhore dhe partive politike që konkurojnë më vete në zonën zgjedhore Qarku Kukës, në zgjedhjet për Kuvendin të vitit 2009 
BAZË LIGJORE: 
Neni 21, pika 1 dhe neni 162 të ligjit Nr.9087, datë 19.06.2003 “Kodi Zgjedhor i Republikës së Shqipërisë”, i ndryshuar
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike

VËREN
Komisioni Qendror i Zgjedhjeve me vendimin nr. 485, datë 04.07.2009 “Për nxjerrjen e rezultatit të votimit për zonën zgjedhore, Qarku Kukës”, ka miratuar Tabelën Përmbledhëse të rezultatit për këtë zonë zgjedhore. Kundër Vendimit të KQZ-së nr. 485, 04.07.2009 brenda afateve ligjore, asnjë subjekt zgjedhor nuk bëri ankim. Në mbështetje të nenit 162 të Kodit Zsgjedhor të Republikës së Shqipërisë, KQZ-ja përllogarit shpërndarjen e mandateve për zonën zgjedhore përkatëse. 
Rezultati për Qarkun Kukës për koalicionet dhe partitë që konkurojnë më vete është si më poshtë:

	Nr.
	Subjekti zgjedhor
	Vota
	Përqindje

	1
	Aleanca e Ndryshimit
	28425
	65,00%

	2
	Aleanca Poli I Lirisë
	293
	0,67%

	3
	Aleanca Socialiste për Integrim
	1299
	2,97%

	4
	Bashkimi për Ndryshim
	13692
	31,31%

	5
	Partia për Ligj dhe Drejtësi
	24
	0,05%

	 
	Gjithsej
	43733
	100,00%


Në bazë të nenit 162, pika 1, përjashtohen nga shpërndarja e mandateve partitë që konkurojnë më vete e që kanë marrë më pak se 3 përqind dhe koalicionet që kanë marrë më pak se 5 për qind të votave të vlefshme në zonën zgjedhore përkatëse. Koalicionet që plotësojnë kushtin për t’u përfshirë në përllogaritjen e  shpërndarjes së mandateve janë: 
	Nr.
	Subjekti zgjedhor
	Vota

	1
	Aleanca e Ndryshimit
	28425

	2
	Bashkimi për Ndryshim
	13692


Në bazë të nenit 162, pika 2, numri i votave të vlefshme në nivel zone zgjedhore të secilit subjekt pjesëtohet në mënyrë të vazhdueshme me numra natyrorë të njëpasnjëshëm, të quajtur pjesëtues, duke filluar me numrin 1 dhe duke përfunduar me numrin natyror që i korrespondon numrit të mandateve që shpërndahen në zonën zgjedhore qarku Kukës, që në bazë të Vendimit të Kuvendit të Shqipërisë është 4 (katër).
	
	1
	2
	3
	4

	Aleanca e Ndryshimit
	28425
	14213
	9475
	7106

	Bashkimi për Ndryshim
	13692
	6846
	4564
	3423


Duke renditur herësit e përftuar nga çdo pjesëtim, nga herësi më i madh tek ai më i vogël, e duke renditur përkrah tyre subjektin, të cilit i përket herësi përkatës, marrim këtë rezultat. Renditja vazhdon derisa të renditen aq herës sa është numri i mandateve që shpërndahen në zonën zgjedhore qarku Kukës, pra 4.

	Nr.
	Subjekti zgjedhor
	Herësit

	1
	Aleanca e Ndryshimit
	28425

	2
	Aleanca e Ndryshimit
	14213

	3
	Bashkimi për Ndryshim
	13692

	4
	Aleanca e Ndryshimit
	9475


Në bazë të nenit 162, pika 5, një subjekt zgjedhor përfiton një numër mandatesh të barabartë me numrin e herësve të përfshirë në listën e përcaktuar më sipër.
PËR KËTO ARSYE

Komisioni Qendror i Zgjedhjeve, bazuar në nenin 21, pika 1  dhe nenin 162, të ligjit Nr.10019 datë 29.12.2009 “Kodi Zgjedhor i Republikës së Shqipërisë”,
V E N D 0 S I:
1. Të shpërndaj mandatet për koalicionet zgjedhore dhe partitë politike që konkurojnë më vete, në zonën zgjedhore Qarku Kukës, si më poshtë:
	1.
	Koalicioni Aleanca e Ndryshimit
	    3  mandate

	2.
	Koalicioni Bashkimi për Ndryshim
	    1  mandat

